
Aluu 

 

Mitsimmavimmi pilersaarummut siunnersuummut atatillugu seqerngup qinngorneranik 

nukissiuuteqarnissaq aamma seqerngup qinngorneranik nukimmik pilersinneqartunut 

katersuivimmik soorlu batteerinik peqartariaqarnera piumasaqaataasariaqarpoq. Nuummi erngup 

nukinganik nukissiuuteqarfiup pilersuisinnaanera killeqanngitsuunngilaq. 

Taamatuttaarlu illuni biilinilluunniik inissiivinni tamani biilinut innaallagiartortunut 

immersuivinnik peqarnissaq piumasaqaataasariaqarpoq. 

 

Aammattaaq pilersuinermik atortulersuutinik atanilersuisoqalersillugu perusuersartarfinnik 

kikkunnilluunniit atorneqarsinnaasunik pilersuisoqartariaqarnera piumasaqaataasariaqarpoq. 

Perusuersartarfiit kikkunnit tamanit atorneqarsinnaasut issiavimmik kaasuartakkamik atuisunut 

tulluarsagaassapput, meeraaqqanullu nangilersuivittaqassallutik. 

Nuummi nunat tamalaat akornanni timmisartunut mittarfeqalerneratigut takornariat 

amerlanerulernissaat naatsorsuutigineqassaaq. Takornariat taakku Nuummi 

angalaarsinnaasariaqarput nalunagu, eqqiluitsumut isumannaatsumullu 

perusuersartarfiliarsinnaallutik aamma naak Nuup illoqarfiata qeqqani hoteleqarfiup 

eqqaaniinngikkaluarlutik. 

https://sermersooq.gl/kl/kommuuni/hoeringsportal/hoeringer/arkivi?
id=f3174e68-9c97-4cfb-94d3-60dbb2e32fc8 
 
Ukiuni pingasuni sisamaniluunniit apeqqutigisaraluarpara, 
Qinngutsinni kujataatungaani sanaartorfissanik qaqugu 
neqeroortitsisoqassanersoq.  
Paasitinneqarpunga tamanna ungasigunnaartoq, 2020-llu 
aallartinnerani pissasoq.  
 
Taava suliffeqarfik pilersaaruteqarmat tusarniut 
saqqummiunneqarpoq, allallu pilersaarusiornissamik 
periarfissaqarnerannik ilisimatinnguarnagit imaluunniit 
neqerooruteqarnissamut peqataasinnaanerannik 
periarfissinnguarnagit il.il.  
Tamanna kammalaatersornerujussuarmik patsiseqarnerluni? 
 
Taavalu kommunalbestyrelse pilersaarummik akuersisillugit?? 
 
Tamanna inuit nalinginnaasut namminerisaminnik 
illuuteqalernissaannut periarfissaarutitinneqarnerinik 
patsisaaqataavoq. 
Inunnut nalinginnaasumik isertitaqartunut 
akisuallaarujussualissaaq. 
Nuummi sanaartornermi akigitinneqartartut eqqarsaatigalugit illu 
170 kvm-isut angitigisoq maanna ilaqutariinnut nalinginnaasunut 
5,5 mill. sinnerlugu akeqartussanngussaaq. 
Isumaqarpunga, inuit nalinginnaasut nammineq illuliornissaminnut 
periarfissinneqartariaqartut.  
Soorlu siusinnerusukkut periusaasutut sanaartorfissamik 
makitsinermi peqataatinneqarlutik.  
 
Immaqa, suliffeqarfik suliffeqarfiilluunniit marluk 
illorsualiortinneqarsinnaassagaluarput taavalu innuttaasut 
ilaqutariinnut illumik ataatsimik marlunnilluunniit 
sanileriiisitsilluni immap tungaani sanaartortinneqarsinnaassasut. 
 
In.in.   
Morten Nordahl. 
 
 
 


